
КОМИ РЕСПУБЛИКАЛӦН ОЛАНПАС
"Коми Республикаын том йӧзлӧн политика йылысь"                                    Коми Республикаса Оланпасӧ вежсьӧмъяс пыртӧм йылысь 

Примитӧма Коми Республикаса 
Каналан Сӧветӧн 


2015 вося лӧддза-номъя тӧлысь 11 лунӧ 
1 статья. Пыртны «Коми Республикаын том йӧзлӧн политика йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 37 №, 866 ст.; 2013, 32 №, 593 ст.; 2014, 13 №, 198 ст.) татшӧм вежсьӧмъяс:

1. 2 статьяын: 

1) 2 да 3 пунктъяс гижны тадзи:

"2) том аскотыр – гижсьӧм аскотыр, кӧні верӧсыс да гӧтырыс либӧ абу тыр аскотырын батьыс либӧ мамыс ыджыдджык 30 арӧсысь (оланін серти том аскотыръяслы отсӧг сетан уджтасъясын участвуйтысьяслы участвуйтан арлыдыс содӧ 35 арӧдз);

3) Коми Республикаын том йӧзлӧн политика – Коми Республикаса канму власьт органъяслӧн, Коми Республикаын меставывса асвеськӧдлан органъяслӧн уджын нырвизь (водзӧ – меставывса асвеськӧдлан органъяс), кутшӧмӧн петкӧдлыссьӧ нормативнӧй инӧда, финансово-экономическӧй, котыртан да веськӧдлан, юӧртан да аналитическӧй, кадрӧвӧй да научнӧй сяма мераяс система, кутшӧмъяс збыльмӧдсьӧны гражданскӧй йӧзкотыр институтъяскӧд да гражданакӧд ӧтув уджалӧм, ведомствояс костын йитчӧм вылӧ подуласьӧмӧн, кутшӧмъясӧс зумыд социально-экономическӧй сӧвмӧмӧдз, став му шарын венласьны вермӧмӧдз, страналӧн национальнӧй видзчысянлунӧдз воӧдчӧм, а сідзжӧ мирын сылысь юрнуӧдан позиция зумыдмӧдӧм могысь веськӧдӧма том йӧзӧс гражданско-патриотическӧя да духовно-нравственнӧя быдтӧм-велӧдӧм, том йӧзлы бура асьсӧ петкӧдлӧм могысь позянлунъяс паськӧдӧм да налысь вынйӧр тшупӧд кыпӧдӧм вылӧ;";

2) 5 пункт гижны тадзи:

"5) том йӧз – социально-демографическӧй котыр, кутшӧмӧс торйӧдӧны арлыда аслыспӧлӧслунъяс, социальнӧй оланног подув вылын  да кутшӧм торъялӧ аслыспӧлӧс кӧсйӧмъясӧн да коланлунъясӧн, кытчӧ пырӧны 14 арӧссянь 30 арӧсӧдз йӧз, а мукӧддырйи сэк, кор урчитӧма Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн, – 35 арӧсӧдз да ыджыдджык, кодъяслӧн Россия Федерацияын эм пыр оланін либӧ кодъяс олӧны суйӧр сайын (Россия Федерацияса граждана да ӧти аймуса йӧз);";

3) 7 пункт гижны тадзи:

"7) том йӧзлӧн политикаса инфраструктура – канму, муниципальнӧй организацияяслӧн да ӧтйӧза ӧтувъяслӧн, а сідзжӧ став асэмбур формаа мукӧд организациялӧн система, кутшӧмъяс могмӧдӧны том йӧзӧс сӧвмӧдӧм могысь услугаяс сетӧм да мероприятиеяс нуӧдӧм вылӧ позянлун;";

4) 10 пунктын "Коми Республикаын муниципальнӧй районса муниципальнӧй юкӧн либӧ кар кытшса муниципальнӧй юкӧн мутасын." кывъяс вежны "Коми Республикаын муниципальнӧй районса муниципальнӧй юкӧн либӧ кар кытшса муниципальнӧй юкӧн мутасын;" кывъясӧн;

5) содтыны татшӧм сюрӧса 11 пункт:

"11) том йӧзлӧн асвӧляа (волонтерскӧй) удж – том йӧзлӧн асвӧляа социальнӧй нырвизя да став йӧзлы колана удж, кутшӧмӧс збыльмӧдӧны сьӧма либӧ материальнӧй мынтысьӧм босьттӧг уджъяс вӧчӧмӧн, услугаяс сетӧмӧн (сы кындзи, кор позьӧ вештыны асвӧляа (волонтерскӧй) удж збыльмӧдӧмкӧд йитчӧм рӧскод).".
2. 4 статьяын:

1) 4 пунктын "асшӧр олӧм кежлӧ." кывъяс вежны "асшӧр олӧм кежлӧ;" кывъясӧн;

2) содтыны татшӧм сюрӧса 5 – 13 пунктъяс:

"5) том йӧзлысь оланпас серти кӧсйӧмъяс видзӧм вӧсна Коми Республикалӧн кывкутӧм; 

6) канму да йӧзкотырлӧн олӧмын ассьыныс оланподув инӧдъяс да могъяс збыльмӧдӧм вӧсна том йӧзлӧн кывкутӧм; 

7) Коми Республикаын том йӧзлысь политика лӧсьӧдӧмын да збыльмӧдӧмын том йӧзӧс ӧткодь инӧда уджъёртӧн лыддьӧм;

8) социальнӧя дорйытӧм том гражданалы медколана отсӧг сетӧм;

9) дінмукостса, дінмуса да меставывса том йӧз да челядь котыръяслӧн уджлы отсӧг сетӧм;

10) канмуа-аспом уджъёртасьӧм да социальнӧй йӧзкотыр институтъяскӧд ӧтувъя удж сӧвмӧдӧм;

11) Коми Республикаын том йӧзлысь политика збыльмӧдан коланлунъяс серти юӧртан ресурсъясӧн да инфраструктураӧн вӧдитчан окталун кыпӧдӧм;

12) Коми Республикаын том йӧзлысь политика инӧд боксянь лӧсьӧдан ногъяс да сылысь ӧтувъялун республиканскӧй да муниципальнӧй тшупӧдъяс вылын вынсьӧдӧм;

13) Коми Республикаса канму власьт органъясӧн, меставывса асвеськӧдлан органъясӧн, дінмукостса, дінмуса да меставывса том йӧзлӧн да челядьлӧн ӧтувъясӧн ӧтувъя удж нуӧдӧм, кутшӧмъяс участвуйтӧны Коми Республикаын том йӧзлысь политика збыльмӧдӧмын.".

3. 5 статьяын:

1) 5 пункт гижны тадзи:

"5) лӧсьӧдны том аскотыръяслы бур условиеяс, кутшӧмъясӧс веськӧдӧма челядьлы чужӧм содӧм вылӧ, аскотыр культураын меддонаторъяс  да том бур аскотырлысь серпас артмӧдӧм вылӧ, том аскотыръяслы быд боксянь отсӧг сетӧм вылӧ;";

2) 9 пункт гижны тадзи:

"9) артмӧдны дзоньвидза оласноглысь меддонаторъяс, котыртны том йӧзӧс духовнӧя да физическӧя сӧвмӧдӧм вылӧ условиеяс, артмӧдны экологическӧй культура, а сідзжӧ кыпӧдны том йӧзлысь олӧмын видзчысянлун культура тшупӧд;";

3) содтыны татшӧм сюрӧса 10 – 13 пунктъяс:

"10) артмӧдны видзӧдлас тэчас, мый серти колӧ лӧсьӧдны условиеяс том йӧзӧс быдтӧм да сӧвмӧдӧм могысь;

11) сӧвмӧдны том йӧзкӧд югдӧдана удж, велӧдан да быдтан инновация технологияяс, а сідзжӧ лӧсьӧдны том йӧзлы ас кежысь велӧдчӧм вылӧ условиеяс;

12) артмӧдны условиеяс том йӧзлысь вынйӧрсӧ социально-экономическӧй юкӧнын збыльмӧдӧм вылӧ, а сідзжӧ пыртны "социальнӧй лифт" технология;

13) артмӧдны том йӧзӧс бура сӧвмӧдӧмлы юӧра ин, ӧддзӧдны канму тэчасъяс, ӧтйӧза ӧтувъяс да том йӧз костын воча йитӧдъяслысь ногъяс, а сідзжӧ кыпӧдны юӧртан инфраструктуралысь окталун том йӧзӧс айму радейтны велӧдӧм да найӧс гражданскӧя быдтӧм могысь.".
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы лӧсьӧдны тайӧ Оланпас серти ассьыныс нормативнӧй инӧда актъяссӧ.
Коми Республикаса Юралысь





       В.М. Гайзер 
Сыктывкар

2015 вося лӧддза-номъя тӧлысь 23 лун

